
नेपाली
१


 एकजना मानिसले गधा पालेको थियो। मानिसले गधालाई पेटभरि खान पनि



 दिँदैनथ्यो। काम भने बढि लगाउँथ्यो। भोकै भारी बोक्नुपर्दा गधा



 दुःखी हुन्थ्यो।

२


 उसलाई रिस उठ्थ्यो। तर ऊ



 केही गर्न सक्दैनथ्यो। सधैँ मालिकको खुसीमा चल्नु पर्थ्यो। "यसबाट कसरी मुक्ति पाउने?" गधाले सोच्यो।

३


 गधाको खुट्टामा सधैँ डोरी बाँधिएको हुन्थ्यो। ऊ उम्कन



 सक्दैनथ्यो। घर वरिपरि मात्रै हिँडडुल गर्न पाउँथ्यो। आफुखुसी चर्न पनि पाउँदैनथ्यो।

४



 राती गधा भोक लागेर कराउँथ्यो। मालिक झन् रिसाउँथ्यो। "तँ मेरो निद्रा भङ्ग गर्ने?" मालिकले उल्टै गाली गर्थ्यो। कहिलेकाहीँ त कुट्थ्यो पनि।

५


 दिनभरि भारी बोक्नु। राती कुटाइ खानु। साँच्‍चै पीडाको



 कुरा थियो। कुनै उपाय नदेखेर गधा झोक्राइरहँन्थ्यो। सधैँ उदास र निरास देखिन्थ्यो।

६



 छेउमा मुसो यताउति गर्दैथियो। गधाले आफ्नो पीडा मुसालाई बतायो। मुसा पनि साँच्‍चै दुःखी भयो। तिमी निरास नहोऊ। म तिमिलाई सहयोग गर्छु। मुसाले वचन दियो।

७


 मुसाले तत्कालै खुट्टाको डोरी काटिदियो। गधा त्यहाँबाट भागेर जङ्गलतिर लाग्यो। जङ्गलमा खुल्‍ला रूपले घुम्न थाल्यो। आफूखुसी मज्जाले चर्न पाउँदा टन्न अघायो।

८



 हरिण र मृगहरूले उसलाई देखे। अनौठो मानेर हेरे। जरायो र खरायो चाहिँ डराए। हात्तीले गधालाई नजिकै बोलायो। अरू जनावरहरू पनि नजिकै आए ।

९



 गधाले पनि घाँस खान्छ। ऊ पनि हामी जस्तै हो। हामी सबै शाकाहारी नै हौँ। ऊ देखि किन डराउने। हात्तीले सबैलाई सम्झायो।

१०


 हरिण र मृगहरूले गधालाई चिने। उसलाई साथी मान्न तयार भए। जरायोले बाघ भालुबाट बच्ने तरिका सिकायो। धेरै साथी पाउँदा गधा रमायो।

शीर्षक पृष्ठ


 गधाको कथा

  यस पुस्तकको बारेमाः
 
 नेपाली भाषामा तयार गरिएको यो पुस्तक कक्षा २ मा अध्ययनरत भाइबहिनीहरूका लागि हो। यो पुस्तक देवनागरी लिपिका सबै वर्ण र मात्रा सिकिसकेका बालबालिकाको स्वतन्त्र पठनका लागि तयार पारिएको हो। पढाइ सीपको विकास गर्नका लागि यस पुस्तकलाई शिक्षकले नयाँ शब्द सिकाउन, नमुना पठन गर्न र बोध शिक्षणका लागि प्रयोग गर्न सक्नेछन्।

The End

